
Тақырыбы: «Республикам менің»
Мақсаты:
 Балаларды туған жерін, туған елін, халқын құрметтеуге үйрету. Бақытқа жетер даңғыл жолдың бірі- туған Отанды сүюден басталатындығын  түсіндіру.Отанға деген патриоттық сезімдерін ояту.
Бүлдіршіндер жүрегінде отанға деген сүйіспеншілік сезімін  ояту, мемлекетін құрметтей білуге тәрбиелеу.
Көрнекілігі:  Ту, шарлар,суреттер,буклет, слайд.
Ұйымдастыру кезеңі: Балалар қолдарына ту ұстап кіреді.
 
Кенге толы қойнауы
Төлге толы жайлауы
Ол- біздің Қазақстан!
Анамыздай тілеуі- ақ
Отан бізде біреу-ақ,
Ол біздің Қазақстан!
Қайырлы күн Қазақстандықтар!
Балалар бүгінгі іс-әрекетіміз  ерекше болғалы тұр. 
ҚР Мемлекеттік Гимні.
Таңғажайып сәт. Ой, балалар бізге почташы хат әкеліп берді кәне бірге оқиық. Хатта жазылыпты 25-шы қазан қандай мереке күні?  Республика  күніне байланысты Қазақстан Республикасының туының  суретін салып  беріңдер депті.
 Сұрақ-жауап және түсінік беру.
-Балалар 25- қазан  Республика күні болып 2022 жылы қайта бекітілді.
 
Республика күнінің тарихына тоқтала кетсек, Республика күні 1990 жылы қазан айының 25-і Қазақ КСР Жоғарғы Кеңесінің  шешімімен «Қазақ КСР-нің  мемлекеттік егемендігі туралы» декларация қабылданды.
Сол сәттен бастап-ақ егеменді Қазақстан өзіндік көзқарасы бар жеке мемлекет ретінде таныла бастады.  Әлем картасында  жаңа мемлекет Қазақстан Республикасының негізі қаланды.
Қабылданған декларация Қазақстанның  болашақ тәуелсіздігінің іргетасы саналады.  Бұл декларацияның  қабылдануымен егемендігін мәлім ететін жеке территориясы, азаматтығы, мемлекеттік өкіметтің дербестігі мен толықтылығы, мемлекеттік  бюджеті, халықаралық қатынастардағы дербестігі, мемлекеттік рәміздері: Елтаңба, Ту, Әнұран, сондай-ақ ұлттық валютасы бекітілді.
-Балалар  сендер қандай мемлекетте тұрасыңдар?
— Қазақстан мемлекетінде тұрамыз
-Қазақстан мемлекетінің  президенті кім?
-Қасым-Жомарт Кемелұлы Тоқаев
-Сендер қай қалада тұрасыңдар?
-Астана қаласында тұрамыз.
Балаларға жан-жақты түсінік бере отырып слайд арқылы түсінік беру.   
(Слайдқа назар аударту)
Балалар бүгін бізде ерекше  күн, біз  бүгін  барлық  әндерімізді, тақпақтарымызды   біздің  Отанымызға арнаймыз, өйткені  25- қазан күні Республика күні болып тойланады.
Отан туралы кім тақпақтар біледі?
Әмина:
Көгінде күн нұрын төккен,
Жерінде  гүл жұпар сепкен.
Неткен сұлу, неткен көркем,
Осы менің  туған өлкем!
Асылым:
Шықты тарап ой данадан,
Бері қарады жұлдыз беті.
Өзі қалап сайлап алған,
Елімнің бар  Президенті.
Ерназар:
Әнұраным, жан ұраным
Туған жерім сағынарым.
Мәңгі-бақи шырқалады
Республика,  Әнұраны.
Мұхамеджан:
Ақжайық , Алтай арасы
Қазақтың шалқар даласы
Республикама қарашы!
Жерімнің дәні маржандай
Қырманы асқар таулардай
Республикама қарашы!
-Жәрайсыңдар балалар, Республикамыз туралы тақпақтар айттық.
 Қазақстан рәміздері туралы мәлімет
1992  жылы 4-маусымда  жаңа  мемлекеттік рәміздер  Елтаңба,Ту,Әнұран  бекітілді.
Елтаңбаның, тудың  суретін  көрсету.
-Елтаңбаның  қандай  белгілері  бар?
-Тудың  түсі  қандай? Қандай белгілері  бар?
-Қазақстан ,елтаңба, ту  туралы  кім  қандай  тақпақ, мақалдар   біледі?
Мақал-мәтелдер:
Айсұлу:  «Отан оттан да ыстық»
Аяла:  «Отан — отбасынан басталады»
Арсен:  «Отан үшін отқа түс күймейсің»
Сергіту сәті:
Елімде тыныш, жерімде тыныш
Бейбіткүн әні шырқалсын.
Бақытты елім, жақұтты жерім
Тіл көзден сені сақтасын.
«Көк аспанда желбіре көк Туым» тақырыбында сурет салу.
Қортынды:
25- қазан қандай күн?   Республика күні
Қазақстанның тұңғыш президенті кім? Нұрсұлтан Әбішұлы Назарбаев
Қазақстанның қазіргі президенті кім? Қасым-Жомарт Кемелұлы Тоқаев
Бүгінгі іс-әрекетіміз  сендерге несімен ұнады?
Қазақстанның Туының суретін салған сендерге ұнады ма?
Қазақстан елінің келешегі сендерсіңдер білімді ақылды болсаңдар көктуымызды талай көктен желбірететіндеріңе біз  сенеміз!
 Балалардың  білімдерін  бекіту, балаларды белсенділіктері үшін  мақтау.          
 

